
PER VLERESIMIN E VEPRIMTARISE SE INSPEKTORATIT TE LARTE
TE DEKLARIMIT DHE KONTROLLIT TE PASURIVE DHE KONFLIKTIT
TE INTERESAVE PER VITIN 2023

Kuvendi i Shqipérisé,

Duke besuar né objektivat dhe pérpjekjet e vendit toné pér intensifikimin e luftés kundér
korrupsionit, si kusht dhe detyrim thelbésor né kuadér té procesit té integrimit dhe anétarésimit
né Bashkimin Europian;

Duke theksuar réndésiné e koordinimit dhe forcimit té€ bashképunimit ndérmjet
institucioneve pérgjegjése ligjzbatuese né vend dhe institucioneve té pavarura pér rritjen e
efikasitetit t€ hetimeve penale apo administrative, si dhe ndéshkimin e praktikave korruptive,
me géllim arritjen e rezultateve konkrete dhe té prekshme né parandalimin dhe luftén ndaj
korrupsionit;

Duke vlerésuar gjetjet né raportin pér Shqipériné pér vitin 2023 té Komisionit Europian pér
progresin e shénuar nga Inspektorati, si dhe mbéshtetjen e vazhdueshme nga partnerét
ndérkombétaré pér pérmbushjen e objektivave prioritaré té institucionit;

Duke inkurajuar e mbéshtetur Inspektoratin pér forcimin e kapaciteteve administrative,
teknike, financiare dhe té instrumenteve ligjoré, me géllim pérmbushjen e misionit institucional
pér zbulimin e pasurimit korruptiv dhe praktikave té ngjashme me té, né parandalimin e
konfliktit té interesave pér té gjithé kategorité e zyrtaréve, subjekteve té ligjit dhe personave té
lidhur, si dhe inkurajimin pér denoncimin e tyre;

Vleréson veprimtariné e Inspektoratit té Larté té Deklarimit dhe Kontrollit té
Pasurive dhe Konfliktit té Interesave pér vitin 2023 né drejtim té:

Progresit té shénuar né funksionimin térésor institucional dhe né vecanti né pérmbushjen e
té gjitha rekomandimeve té Iéna né rezolutén e Kuvendit “Pér vler€simin e veprimtarisé sé



Inspektoratit t& Larté t€ Deklarimit dhe Kontrollit té Pasurive dhe Konfliktit té Interesave pér
vitin 2022”.

Angazhimit né procesin e integrimit t€ vendit né Bashkimin Europian népérmjet
bashképunimit té ngushté me Ministriné e Drejtésisé, me géllim mbéshtetjen e proceseve
raportuese, dhénien e kontributit pér nénkomitetet, progresraportin, apo proceset e takimeve
dypaléshe screening pér kapitullin 23 “Gjyqésori dhe té drejtat themelore”.

Garantimit té funksionalitetit té ploté té Sistemit té Elektronik té& Deklarimit té Interesave
Privaté, ku ka vijuar puna pér implementimin e masave shtesé té sigurisé né kété Sistem, nga
nevoja e shtuar e sulmeve kibernetike, si dhe angazhimit né zhvillimin e aktiviteteve trajnuese
pér 329 pérfagésues té institucioneve publike, pérgjegjés pér menaxhimin e procesit té
deklarimit té interesave privateé.

Zbulimit té rasteve té fshehjeve té pasurisé, si dhe shkeljeve té ndryshme té ligjit pér
deklarimin e interesave privaté, duke administruar njé numér total prej 4070 deklaratash té
interesave privaté, duke kaluar né kontroll té ploté pér verifikimin e vértetésisé dhe té saktésisé
sé té dhénave gé pérmbahen né deklaratén e pasurisé dhe té interesave privaté 636 subjekte
deklarues, duke ndéshkuar me masén administrative “gjob&” pér rastet e refuzimeve pér
deklarim, rastet e mos deklarimeve dhe rastet e konfliktit té interesit 113 zyrtaré, si dhe duke
paragitur prané prokurorisé, Drejtorisé sé Pérgjithshme té Parandalimit té Pastrimit té Parave,
Policisé sé Shtetit dhe strukturave té hetimit tatimor 16 raste referimesh penale.

Mbéshtetjes sé procesit reformues té sistemit té drejtésisé, me fokus té vecanté forcimin e
bashképunimit me organet e rivlerésimit dhe ONM-né népérmjet trajtimit me pérparési té 53
kérkesave té ardhura nga kéto institucione, si dhe né zbatim té detyrimeve té pércaktuara né
ligjin pér organet e qeverisjes sé sistemit té drejtésisé dhe ligjit pér organizimin dhe
funksionimin e Prokurorisé sé Pérgjithshme, nga Inspektorati &shté ushtruar kontroll i ploté pér
187 kandidaté né organet e ndryshme té sistemit té drejtésisé.

Vlerésimit kalimtar dhe periodik té punonjésve té Policisé sé Shtetit, Gardés sé Republikés
dhe Shérbimit pér Céshtjet e Brendshme dhe Ankesat né Ministriné e Brendshme, né cilésiné
e organit ndihmés pér komponentin e verifikimit té pasurisé duke bashképunuar me Agjenciné
e Mbikéqgyrjes Policore pér kontrollin e ploté té deklaratave té interesave privaté pér 35 subjekte
té shortuar nga kjo Agjenci.

Administrimit dhe analizimit té 455 raportimeve té dérguara nga njésité pérgjegjése té
ngritura n€ zbatim té ligjit nr. 60/2016 “Pér sinjalizimin dhe mbrojtjen e sinjalizuesve”, nga té
cilat 172 i pérkasin sektorit publik dhe 283 sektorit privat, si dhe pérditésimit té té dhénave té
regjistrave kombétaré té kétyre njésive.

Shkémbimit té eksperiencave rajonale né fushén e sinjalizimit dhe mbrojtjes sé
sinjalizuesve, si dhe angazhimit me palét e tjera té pérfshira né proces, né vlerésimin e
pérputhshmérisé sé kuadrit ligjor né fugi, me Direktivén e BE-s&, pér mbrojtjen e personave qé
sinjalizojné, si pjesé masave té pércaktuara pér t’u pérmbushur edhe né Udhérréfyesin pér
Shtetin e sé Drejtés.

Bashképunimit me institucionet e tjera pérgjegjése pér zbatimin e pjesés tjetér té
rekomandimeve té vlerésuara si té zbatuara pjesérisht né raportin e Grupit té Shteteve kundér
Korrupsionit té Késhillit té Evropés (GRECO) né raundin V, me géllim marrjen e vlerésimeve
pozitive pér kéto rekomandime né raportim e ardhshém qgé éshté né gershor té kétij viti.

Angazhimit té kapaciteteve administrative né dhénien e asistencés sé nevojshme, pérfshiré
udhézimet specifike, késhillat dhe trajnimet e organeve pérgjegjése té institucioneve shtetérore
pér zbatimin e sakté té dispozitave né identifikimin apo trajtimin e situatave té konfliktit té
interesave, ku numri i kérkesave té trajtuara gjaté vitit ka rezultuar té jeté 22.

Konsolidimin e marrédhénieve me organet e sistemit té drejtésisé né verifikimin brenda
afateve ligjore té deklaratave té pasurive dhe interesave privaté pér kandidatét pér pozicione té
ndryshme té kétyre organeve.



Intensifikimin e bashképunimit té€ ndérsjellé ndaj luftés kundér korrupsionit, me géllim
shkémbimin e informacionit ndérmjet paléve, ku pér 23 raste ILDKPKI-ja ka vendosur né
dispozicion té SPAK-ut té gjithé informacionin e nevojshém té administruar.

Nxitjen e bashképunimit ndérkombétar, ku krahas vijimit t¢ marrédhénieve té ngushta dhe
té frytshme me Delegacionin e Bashkimit Evropian né Shqipéri, Késhillin e Evropés né
Shqipéri, Zyrén e OSBE-sé né Tirané, Agjencité e Shteteve té Bashkuara té Amerikés, si
USAID-i, u intensifikua komunikimi me zyrat homologe dhe agjencité antikorrupsion né rajon
dhe mé gjeré. Gjithashtu, vlen té pérmendet anétarésimi né Rrjetin pér Integritet (Network for
Integrity), si njé forum i réndésishém pér shkémbimin e pérvojave té institucioneve té
ndryshme né rritjen e instrumenteve té integritetit, transparencés dhe etikés, si njé mjet pér té
nxitur mé tej besimin e publikut ndaj institucioneve publike.

Ndjekjes sé njé politike t& hapur me qytetarét e shoqgériné civile, si dhe forcimin e
bashképunimit me medien investigative né vecanti, duke trajtuar me pérparési, korrektési dhe
brenda afateve ligjore 37 kérkesat e publikut né lidhje me publikimin e deklaratave té interesave
privaté.

Kuvendi kérkon qé Inspektorati i Larté i Deklarimit dhe Kontrollit té€ Pasurive dhe
Konfliktit té Interesave pér vitin 2024 té vazhdojé punén né kéto drejtime:

1. Té bashképunojé me Ministriné e Drejtésisé pér pérafrimin e kuadrit ligjor pér
sinjalizimin dhe mbrojtjen e sinjalizuesve, jo vetém me direktivén pérkatése té BE-sg, por edhe
me praktikat mé té mira té vendeve té ndryshme.

2. Té angazhohet né bashképunim edhe me shoqériné civile pér rritjen e ndérgjegjésimit
publik, vecanérisht té rinjve, pér réndésiné e sinjalizimit pérmes njé fushate rajonale.

3. Té bashkérendojé punén me Agjenciné e Mbikéqyrjes Policore né avancimin mé tej té
procesit té vlerésimit kalimtar té punonjésve té Policisé sé Shtetit, Gardés sé Republikés dhe
Agjencisé sé Mbikéqyrjes Policore né Ministriné e Brendshme.

4. Té vazhdojé kontributin e dhéné né kuadér té procesit té integrimit t& Shqipérisé né
Bashkimin Evropian, vecanérisht né adresimin e gjetjeve té paragitura nga Komisioni Evropian
né raportin screening pér Shqipériné pér sa i pérket kapitullit 23 “Gjyqésori dhe té drejtat
themelore”.

5. Té angazhohet pér pérmirésimin e treguesve té transparencés jo vetém né vénien né
funksionalitet té ploté té sistemit népérmjet bérjes publike té deklaratave té interesave privaté,
por edhe me pasurimin e fages zyrtare né internet me té dhéna statistikore pér veprimtariné
institucionale né zbatim té ligjeve pér parandalimin e konfliktit té interesit dhe sinjalizimin e
mbrojtjen e sinjalizuesve.

6. Té intensifikojé bashképunimin me organet ligjzbatuese né drejtim té garantimit té
sigurisé dhe efektivitetit té kontrolleve dhe hetimeve administrative pér ruajtjen e standardeve
né luftén kundér korrupsionit dhe krimit ekonomik.

Miratuar né datén 25.7.2024



